Зәй муниципаль бюджет белем бирү учреждениесе

“Зәй 6нчы номерлы гомуми белем мәктәбе”

2-3 сыйныф укучылары өчен

дәрестән соң чара 

“Юл йөрү кагыйдәләренә сәяхәт” 

I категорияле татар теле һәм әдәбияты укытучысы 

Данилова Зиләрә Галимҗан кызы
Максат: Балаларның юл йөрү кагыйдәләре һәм юл билгеләре турындагы белемнәрен камилләштерү. Дидактик уеннар, ситуатив мәсьәләләр аша балаларда игътибалылык тәрбияләү, уйлау сәләтләрен үстерү. Балаларда ярдәмчеллек сыйфаты тәрбияләү.

Җиһаз: Юл билгеләре, уенчыклар, магнитофон, проектор, ноутбук, машина тавышы, биремле кубик.

Чараның барышы:
Укытучы: - Хәерле көн, укучылар! 
·         Хәерле көн, укытучылар!

·         Исәнмесез, кунаклар!  Кәефләрегез ничек? Мин бик шат.  Балалар, мин сезне бүген гадәти булмаган дәрескә чакырам. 

Бу дәрес  җәяүлеләр дәресе дип атала. Яхшы җавап биргән балага “5”леләр эләгәчәк, ә өлешчә җавап биргән балага “4” куярбыз. Дәресне алып барырга безгә серле кубик ярдәм итәчәк. Аның 6 ягында 6 бирем.            Әйдәгез әле, кубикның беренче ягын карыйк. “Җәяүлеләр өчен кагыйдәләр” дип язылган.  Иң элек ачыклап китик әле – кем ул җәяүле? 
1.(Слайдлар)
  юлда йөрүче барлык кеше.
Тротуардан йөрүче кеше

Юл төзүдә эшләүче

 Шулай булгач, без барыбыз да җәяүлеләр булып чыгабыз инде. Тормышын куркыныч астына куймас өчен җәяүле нинди кагыйдәләргә буйсынып йөрергә тиеш? Әйдәгез, без ул кагыйдәләрне бергәләп төзик. 
2.Шәһәр җирендә җәяүлеләр юлның кайсы өлешеннән йөрергә тиеш? (На какой части дороги в  городе пешеходы должны ходить) 
     -  тротуардан
     -юлдан

      -кайдан уңайлы, шуннан

3. Авыл җирендә җәяүлеләр юлның кайсы өлешеннән йөрергә тиеш? (На какой части дороги в  деревне пешеходы должны ходить) 
      -тротуар булмаса, юл кырыеннан
-Юл уртасыннан

-Кайдан уңайлы, шуннан

4. Җәяүлеләр тротуардан машина хәрәкәте уңаенамы, әллә  машина хәрәкәтенә каршы барырга тиешме?  (Как должны двигаться пешеходы – по направлению движения машин или против их  движения?
- машина хәрәкәтенә каршы

            -машина хәрәкәте уңаеннан

            -кайдан тели, шуннан

5. Юлның кайсы урыныннан аркылы чыгарга ярый? (На каком месте можно переходить улицу?)

-зебрадан, светофорның яшел уты янганда, җәяүлеләр юлы билгесе булганда
-Машиналар әз йөргән җирдән
-Кайдан телисең, шуннан

           Укучылар, әйдәгез,хәзер кубигыбызның икенче ягын карыйк.  “Табышмаклар” дип язылган анда. Табышмаклар транспорт төрләренә багышланган.

1. Аяклары тимердә,

Терсәкләре – чыбыкта. 

Бик ашыктырсаң үзен

Китәр кебек очып та. (Трамвай)
2. Ике аяклы үгез,
Маңгаенда куш мөгез. (Велосипед)

3. Һавадагы тимер кош,
Канатыбар – җилпеми. (Самолёт)

4. Диңгезләрдә йөзә ул,

Җилкәннәрен кирә ул.

Ерак-ерак илләргә

Тиз илтеп җиткерә ул.(Корабль)
5. Чатта тора өч күзле,

Әйтеп тора өч сүзне.

Күреп тора ич безне.

· Кузгалма!-ди кызыл күз.

· Сабыр!-дия  сары күз.

· Ярый!-дия яшел күз. (Светофор)
Балалар, сез светофор сүзенең ни аңлатканын беләсезме? Светофор сүзе ике өлештән тора: свет һәм фор. Свет – яктылык дигән сүз, фор – алып килүче дигәнне аңлата.  Шулай булгач, светофор – яктылык алып килүче була. Ә ни өчен светофорның күзләре кызыл, яшел, сары төсләрдә? Светофордагы кызыл төс – ут төсе, куркыныч барлыгын белдерә. Ул әллә каян күренеп тора. Сары төс безгә кояшны хәтерләтә, гүя ул безне кисәтә: игътибарлы бул, ашыкма, ди. Ә яшел төс – яшел урманнар, болыннар, яшәү төсе. Тынычлык төсе.

 Ә сез беләсезме, балалар, беренче светофор кайчан килеп чыккан? Ул моннан 100 ел элек Лондонда куела. Анда 2 төс кенә була: кызыл һәм яшел. Махсус кеше җеп ярдәмендә кирәкле төсле төгәрәкне күтәрә торган була. Ә безнең илебездә беренче светофор Мәскәүдә куела. Ул 3 тигез өлешкә бүленгән түгәрәк формасында була: кызыл, сары, яшел. Регулировщик укны кирәкле төскә бора торган була. Светофорлар 3 төсле генә түгел,ә 2 төсле дә була. Ул җәяүле светофоры дип атала. Анда кызыл һәм яшел утлар яна. Шулай ук кеше сурәтләре дә ясалган була. Кызыл –кеше урында басып тора, яшел – кеше атлап бара. “Туктагыз” яки “барыгыз” дип язылган светофорлар да була. 
 Әйдәгез, хәзер “светофор” уенын уйныйк. Әгәр дә мин кызыл түгәрәкне күтәрсәм –сез бер-берегезгә бармак янагыз, сары түгәрәк күтәрсәм – кулларыгызны күтәреп, кулга-кул тотынышыгыз, ә яшел түгәрәкне күтәрсәм – аякларыгызны тыпырдатыгыз.

     Хәзер инде кубигыбызның өченче ягын карыйк. Монда “Кирлемән” дип язылган.
 Кирлемән керә:  Сәлам бирдек якын дусларга! Нишләп тезелешеп басып торасыз әле монда?  
 1 бала. Менә, Кирлемән, юл билгеләре турында сөйләшеп алыйк дип килгән идек. Алардан башка шәһәр урамнарында исән – имин йөрим димә хәзерге заманда. Бик күп ич машиналар юлда.
Кирлемән: Юл билгеләре дисезме? Мин дә беләм аларны. (Экранда юл билгеләре пәйда була)
И, әйбәт тә соң инде шушы сорау билгесе,

Әллә шушында гына рәхәтләнеп биисе?

2 бала Юк-юк, минем дусларым,

Мондый юл бик куркыныч!

Бу билге сорый бездән

“Үтегез әкрен, тыныч!”

Кирлемән: Бу батарея ник монда

Рәсемдә элэнеп тора?

Әллә юлчылар буранда

Гел шушында җылына?

3 бала Бу билге болай ди ул:

“Тукта, әнә ерактан

Бер поезд килә тизләп.

Шлагбаумнан чыкканда

Түземлелек бик зур кирәк!”

Кирлемән: Кем бу монда җир казый,

Берәрегез беләме?

Әллә монда байлыклар,

Акчалар күмелгәнме?

4 бала Юк шул, юк шул, белмәдең,

“Юл эшләрен” күрмәдең.

Укытучы: Кирлемән, син юл билгеләрен бер дә белмисең икән бит. Аларны сиңа бик яхшылап өйрәнергә кирәк. Һичшиксез кирәкләре чыгачак. Ә хәзер безнең киңәшләрне тыңлап кит.

5 бала Юл билгеләре безгә

Бик күп нәрсә әйтәләр.

Кирәк чакта боералар,

Кирәктә кисәтәләр.

6 бала Юлны аркылы чыкканчы

Карап ал сулга-уңга.

Якында машина күрсәң,

Ашыкма, чыкма юлга!

7 бала Светофор юл чатында,

Сиңа юлдаш төс-яшел.

Кызылга аяк атлама, 

Ялтыраса да матур. 

8 бала Юкка гына әйтмәгәннәр

“Ашыккан-ашка пешкән”

Сабыр иткән-барып җиткән,

Чыгарма, Кирлемән, истән!

9 бала Юл кагыйдәсен белмәүче  

Урам, юлда йөрмәсен.

Бик йөрисе килә икән,

Кагыйдәсен өйрәнсен!

10 бала Кайда гына йөрсәгез дә

Игътибарлы булыгыз!

Кагыйдәләрне үтәгез,

Имин булсын юлыгыз!

11 бала Очрамасын каршылыклар

Һич сезнең юлыгызда.

Тик яшел ут янып торсын

Барасы юлыгызда!

     Рәхмәт сезгә балалар, иптәшләрегез янына утырыгыз. Хәзер инде кубигыбызның  дүртенче ягына чират җитте. “Койрыклар хикмәте” дип язылган. Нинди койрыклар турында сүз бара икән? (3в сыйныфы укучылары башкаруында шигырьне сәхнәләштерү)

Кубикның бишенче ягында “Юл билгеләре” дип язылган. Сезгә экранда чыккан билгенең нәрсә аңлатканын белергә кирәк булыр.

Балалар, менә без бүген сезгә бик тырышып җәяүлеләр өчен юл йөрү кагыйдәләрен өйрәттек. Сез инде безнең киңәшләргә колак салгансыздыр.

Әйдәгез әле, безгә, укытучыларыгызга, сүз бирегез. 

(слайд )
 –бүгеннән башлап ялкауланмаска (с сегодняшнего дня не лениться)
-юл йөрү кагыйдәләрен ятларга (выучить правила дорожного движения)
-светофорга карап йөрергә (смотреть на светофор)

-тәртип бозмаска (не нарушать порядок)
- юлда уйнамаска (не играть на дороге)
- зурларны тыңларга (слушаться взрослых)
- сүз бирәбез! (клянёмся!)
Кубигыбызның алтынчы ягында “Дәрес бетте” дип язылган. Димәк, безнең 

дәресебез шушының белән тәмам.
